
Nodiadau Athro

Ymchwil
Ysgrifennu beirniadol
Rhestr o wahanol arddulliau a chyfeiriadau gwe defnyddiol ar gyfer gwefannau yn cynnwys adolygiadau celf.
Taflen ymchwilio
Taflen sydd yn annog disgyblion i ymchwilio’n annibynnol ar gyfer y gydran datblygu eu syniadau gan ddefnyddio’r gwaith ymchwil i ffynonellau cyd-destunol.  Mae templed traethawd yn dilyn gyda thasg fechan  ymarferol ar y diwedd.  Prif bwrpas hyn yw cael y disgyblion i ysgrifennu’n  bersonol am waith arlunwyr ac nid i gyfieithu yn uniongyrchol o’r we.
Templed map meddwl

Gellir defnyddio’r map meddwl yma wrth ddechrau ar thema/tasg/neu friff ar gyfer gwaith cwrs neu arholiad allanol. Mae’r cynllun yn un generig ac yn addas i’w ddefnyddio ar gyfer TGAU neu Safon Uwch. Mae’r penawdau yn ymdrin â’r Amcanion Asesu.
Ffeiliau ffeithiau arlunwyr
Mae’r arlunwyr isod yn perthyn i’r Uned Amgylchedd yn benodol.  Gellir ymchwilio iddynt cyn gwneud rhai o’r tasgau  e.e. creu PowerPoint cymharu/cyferbynnu, dadansoddi, dilyn templed traethawd, a chynllun BECA.

Andy Goldsworthy 

Traethawd gan ddisgybl ar waith Andy Goldsworthy sy’n defnyddio’r amgylchedd naturiol fel sbardun i’w waith.
Keith Haring 
Gwybodaeth gyffredinol am waith Keith Haring sy’n cael ei ysbrydoli gan yr amgylchedd dinesig.
Rubin Eynon

Gwybodaeth gyffredinol am y cerflunydd Rubin Eynon.
Terry Setch
Gwybodaeth gyffredinol am Terry Setch.
Iwan Bala
Gwybodaeth gyffredinol am  Iwan Bala.
Dadansoddi gwaith celf 

Geirfa ddefnyddiol
Mae’r ddogfen yma yn benodol ar gyfer geirfa sy’n berthnasol i’r uned Amgylchedd.
Templed disgrifio gwaith celf
Templed traethawd yw hwn er mwyn cyfeirio yn benodol at un darn o waith gan arlunydd/dylunydd/crefft berson neu ddiwylliant a astudiwyd gan y disgybl. Mae’r templed yn cyfeirio at bethau elfennol megis nodi teitl a dyddiad yn ogystal â’r 5 elfen weledol (Lliw, Ffurf a Siâp, Llinell, Gwead a Thôn) er mwyn i ddisgyblion gyfarwyddo ac adnabod y rhain wrth ddarllen darnau o waith celf.
Cymharu a chyferbynnu
Enghraifft yw’r cyflwyniad yma o ddefnyddio dau ddarn o waith celf ar yr un thema sy’n berthnasol i waith y disgybl.  Yn ddelfrydol dylai’r ddau ddarn fod o waith dros amser neu o wahanol arddulliau, er bod y themâu'r un peth. Gallai athrawon ddefnyddio hyn i gyflwyno gwers neu gall y disgyblion ei ddefnyddio i gyflwyno gwybodaeth i weddill y dosbarth.
Cymharu a chyferbynnu
Templed sy’n cyd-fynd â’r cyflwyniad.
BECA
Enghraifft o waith Iwan Bala gan ddefnyddio'r cynllun BECA i ddadansoddi. Mae’r llythrennau BECA yn cynrychioli Bwriad, Elfennau (sef y 5 elfen weledol), Cyfrwng ac Arddull.  Gellir addasu’r cyflwyniad at ddefnydd unrhyw thema neu dasg. Gellir ei ddefnyddio yn ystod gwers i ddadansoddi gwaith penodol, gyda’r disgyblion yn ei gwblhau fel tasg yn y dosbarth.
BECA
Mae’r templed a’r nodiadau yn ffordd rhwydd i ddisgyblion gofio sut i ddadansoddi gwaith arlunydd a astudiwyd ganddynt.
Ysgrifennu am gelf
Cymorth wrth ddangos tystiolaeth o ddealltwriaeth gyd-destunol sef y gallu i ddeall gwaith artistiaid, crefftwyr a dylunwyr. 

Templed traethawd

Templed ffurfiol ar gyfer creu traethawd beirniadol.
THEMÂU
1. Amgylchedd

Amgylchedd
Cyflwyniad gweledol ar waith amrywiaeth o arlunwyr sy’n defnyddio’r amgylchedd yn sbardun ar gyfer creu darnau o waith celf. Gall yr athrawon ddefnyddio hyn i gyflwyno uned o waith ar y thema Amgylchedd, neu gall y disgyblion ei ddefnyddio’n annibynnol wrth ymchwilio’r thema.
Natur
Mae’r arlunwyr sydd yn y cyflwyniad yma hefyd yn berthnasol i’r uned Amgylchedd y gellid ei gyfuno gyda’r gwaith uchod.
Banksy
Cyflwyniad ar waith Banksy a gellir defnyddio Gêm Banksy i gyd-fynd gyda hwn.
2. Bywyd Llonydd
Cerddoriaeth
Cyflwyniad gweledol ar waith amrywiaeth o arlunwyr sy’n defnyddio Cerddoriaeth yn sbardun ar gyfer creu darnau o waith celf. Gall yr athrawon ddefnyddio hyn i gyflwyno uned o waith ar y thema neu gall y disgyblion ei ddefnyddio’n annibynnol wrth ymchwilio’r thema.
Cynllun gwersi ar gerddoriaeth
Cyfres o wersi sy’n cyd-fynd a’r thema cerddoriaeth. 
3. Y Corff Dynol
Symudiadau'r corff
Cyflwyniad gweledol ar waith amrywiaeth o arlunwyr sy’n defnyddio Symudiadau’r Corff yn sbardun ar gyfer creu darnau o waith celf. Gall yr athrawon ddefnyddio hyn i gyflwyno uned o waith ar y thema neu gall y disgyblion ei ddefnyddio’n annibynnol wrth ymchwilio’r thema.
Hunaniaeth
Cyflwyniad gweledol ar waith amrywiaeth o arlunwyr sy’n defnyddio eu Hunaniaeth yn sbardun ar gyfer creu darnau o waith celf. Gall yr athrawon ddefnyddio hyn i gyflwyno uned o waith ar y thema neu gall y disgyblion ei ddefnyddio’n annibynnol wrth ymchwilio’r thema.
Chris Ofili
Cyflwyniad ar waith Chris Offili gyda thasg fechan ymarferol ar y diwedd.
4. Digwyddiadau

Cyflwyniad gweledol ar waith amrywiaeth o arlunwyr sy’n defnyddio’r themâu isod yn sbardun ar gyfer creu darnau o waith celf. Gall yr athrawon ddefnyddio hyn i gyflwyno uned o waith ar y thema neu gall y disgyblion ei ddefnyddio’n annibynnol wrth ymchwilio’r thema.
Delwedd a thestun 

Deunyddiau anarferol
Dinistr

Darnau
Tu mewn
